Nafarroako Parlamentuko Mahaiak, 2016ko irailaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Adolfo Araiz Flamarique jaunak aurkeztutako galdera, Espainiako errege-erreginen bisitaren karietara bazkari bat antolatzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko irailaren 5ean

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeko eledun Adolfo Araiz Flamarique jaunak honako galdera hauek aurkezten dizkio Legebiltzarreko Mahaiari, idatziz erantzun dakion:

– Nolako arrazoiak izan ditu Nafarroako Gobernuak bazkari bat antolatzeko, Espainiako errege-erreginek bi entitate pribatuk 2016ko ekainaren 29an antolatutako bi ekitalditara egindako bisita dela eta?

– Zenbat pertsonari egin zaie gonbit bazkarira joateko eta zenbat joan dira azkenean?

– Zein izan da bazkari horren kostua eta aurrekontuko zein kontusailen kargura finantzatu da?

Iruñean, 2016ko ekainaren 29an

Foru parlamentaria: Adolfo Araiz Flamarique

